
CBS ta informa: 

Sticker di Censo Economico mester ta pega na entrada di tur establecimento 

 

Dialuna 17 november 2014 ta e ultimo dia di e prome fase di Censo Economico 2014 

organisa pa Oficina Central di Estadistica (CBS), caminda 34 encuestado durante 4 

siman a bishita y entrevista practicamente tur establecimento na Aruba. Despues di 

cada entrevista realisa, e encuestado a pega un sticker “EC2014” na entrada (porta) di 

e establecimento concerni, indicando asina cu tur e informacionnan necesario di e 

establecimento aki a ser suministra na e encuestado. 

Mirando e hecho cu dialuna awor ta e ultimo dia di e Censo Economico, un suplica ta 

bay for di awor caba na tur doño y/of manager di e establecimentonan pa averigua pa 

nan mes si e sticker menciona ta pega na entrada di nan establecimentonan, ya cu si 

esaki no ta e caso nan lo (bolbe) haya bishita di un encuestado den e simannan 

venidero. Doño y/of managernan di establecimentonan cu pa cualkier motibo no a ser 

conta ainda por tuma contacto cu CBS pa haci un cita pa nan por wordo bishita den e 

simannan venidero. 

CBS su meta ta pa durante e Censo Economico 2014 conta tur 

establecimento/institucion cu ta eherce un actividad economico y pesey ta spera di 

por sigui haya e cooperacion for di tur e establecimento/institucionnan  pa cu e censo 

aki. Di antemano, masha danki pa e cooperacion.  

 

 

 
 

 


